
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Համաձայն «Պետական կենսաթոշակների մասին» Հայաստանի Հանրապետության օրենքի 16-րդ հոդվածի 1-ին մասի, 19-րդ հոդվածի 2-րդ մասի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2010 թվականի դեկտեմբերի 30-ի «Հիմնական կենսաթոշակի և թաղման նպաստի չափերը, ստաժի մեկ տարվա արժեքը, պարտադիր ժամկետային զինվորական ծառայության շարքային կազմի զինծառայողների հաշմանդամության և նրանց ընտանիքների անդամների կերակրողին կորցնելու դեպքում կենսաթոշակների չափերը սահմանելու մասին» N 1734-Ն որոշման 1-ին կետում կատարել հետևյալ փոփոխությունները և լրացումը՝
1) 1-ին ենթակետը շարադրել հետևյալ խմբագրությամբ.

«1) աշխատանքային կենսաթոշակի չափը հաշվարկելու համար հիմնական կենսաթոշակի չափը՝ 16000 դրամ.».

2) 2-րդ ենթակետում 700 թիվը փոխարինել «800» թվով, իսկ 450 թիվը փոխարինել «500» թվով.

3) 3-րդ ենթակետից հետո լրացնել հետևյալ բովանդակությամբ 3.1-ին ենթակետով.

«3.1) զինվորական կենսաթոշակի չափը հաշվարկելու համար հիմնական կենսաթոշակի չափը՝ 14000 դրամ.»:

2. Սույն որոշումն ուժի մեջ է մտնում 2015 թվականի հունվարի 1-ին:
ՀՀ աշխատանքի և սոցիալական հարցերի նախարար Արտեմ Ասատրյան

 ՀԻՄՆԱՎՈՐՈՒՄ

«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունման

1. Իրավական ակտի անհրաժեշտությունը
Իրավական ակտի նախագիծը ներկայացվում է ՀՀ 2015 թվականի պետական բյուջեի կատարումն ապահովելու նպատակով:

2. Ընթացիկ իրավիճակը և խնդիրները

Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշմամբ, ի թիվս այլ մեծությունների, սահմանվում են հիմնական կենuաթոշակի չափը, աշխատանքային uտաժի մեկ տարվա արժեքը:
2010 թվականի դեկտեմբերի 30-ի N 1734-Ն որոշմամբ հիմնական կենuաթոշակի գործող չափը սահմանված է 14000 դրամ, աշխատանքային ստաժի մեկ տարվա արժեքը ներկայումս սահմանված է` առաջին տասը տարվա համար` 700 դրամ, տասը տարին գերազանցող յուրաքանչյուր տարվա համար` 450 դրամ:

Որոշմամբ սահմանված հիմնական կենuաթոշակի չափը ներկայումս կիրառվում է «Պետական կենսաթոշակների մասին» ՀՀ օրենքով սահմանված աշխատանքային, զինվորական, ինչպես նաև «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքով սահմանված կենսաթոշակների չափերը հաշվարկելու համար:

ՀՀ Ազգային ժողովի կողմից 2014 թվականի դեկտեմբերի 1-ին ընդունված ՀՀ օրենքներով 2015 թվականի հունվարի 1-ից տարանջատվելու են աշխատանքային, զինվորական, ինչպես նաև «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքով սահմանված կենսաթոշակների չափերը հաշվարկվելու համար հիմք ընդունվող հիմնական կենսաթոշակների չափերը:

2. Առկա խնդիրներին առաջադրվող լուծումները

Հաշվի առնելով վերոգրյալը` ներկայացվում է ՀՀ կառավարության համապատասխան որոշման նախագիծը, որը մշակվել է ըստ ՀՀ 2015 թվականի պետական բյուջեով աշխատանքային և զինվորական կենսաթոշակների գծով նախատեսված բյուջետային հատկացումների  ծավալների հաշվարկման հիմքում դրված ենթադրությունների, այն է`
1) 2015 թվականի հունվարի 1-ից աշխատանքային կենսաթոշակի չափը հաշվարկելու համար հիմնական կենսաթոշակի չափը սահմանվելու է 16000 դրամ, աշխատանքային ստաժի մեկ տարվա արժեքը՝ առաջին տասը տարվա համար 800 դրամ, տասը տարին գերազանցող յուրաքանչյուր տարվա համար` 500 դրամ.

2) 2015 թվականի հունվարի 1-ից հուլիսի 1-ը զինվորական կենսաթոշակի չափը հաշվարկելու համար հիմնական կենսաթոշակի չափը սահմանվելու է` 14000 դրամ, իսկ հուլիսի 1-ից` 16000 դրամ:

3. Ակնկալվող արդյունքը

Արդյունքում` աշխատանքային կենսաթոշակի միջին չափը 2014 թվականի շուրջ 36000 դրամի փոխարեն 2015 թվականին կկազմի մոտ 41000 դրամ: 

ՏԵՂԵԿԱՆՔ
«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության 2015 թվականի պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Համապատասխան միջոցները նախատեսված են ՀՀ 2015 թվականի պետական բյուջեով:

ՏԵՂԵԿԱՆՔ
«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ և լրացումներ կատարելու անհրաժեշտություն չկա:







